ინტერვიუ ნიკო ლორთქიფანიძის სახლ--მუზეუმის დირექტორთან ნიკოლოზ ქუთათელაძესთან.
მოგესალმებით ბატონო ნიკოლოზ, მადლობა, რომ გამონახეთ დრო და დაგვთანხმდით ინტერვიუზე. მე ვარ ინტერვიუერი მარეხი კანკაძე, ეს კი ქალბატონი თამარია, დამკვირვებელი.  ჩვენ წარმოვადგენთ წყალტუბოს მუნიციპალიტეტის მერიაში შექმნილი გუნდის  წევრებს, რომლებიც ვატარებთ პრობლემის სიღრმისეულად შესწავლის მიზნით მომხმარებლის კვლევას. პრობლემა კი ეხება ღია სივრცეებს წყალტუბოს მუნიციპალიტეტში, კერძოდ, როგორ შეუძლია ადგილობრივ თვითმმართველობას მოაწყოს მეტი ღია სივრცე ღონისძიებებისთვის, ამ მიზნით მუნიციპალიტეტი  გეგმავს  წყალტუბოს მუნიციპალიტეტის სოფელ ჩუნეში დიდი ქართველი მწერილის ნიკო ლორთქიფანიძის სახლ-მუზეუმის ეზოში მდებარე ღია სივრცის რეაბილიტაციას, სადაც მოეწყობა ამფი თეატრი, გაიმართება კულტურული ღონისძიებები, განთავსდება დახლები ადგილობრივი პროდუქციის და ბრენდის რეკლამირებისათვის. სწორედ ამიტომაც გვაინტერესებს თქვენი, როგორც სახლ-მუზეუმის დირექტორის მოსაზრება ზემოაღნიშნულ საკითხზე, ვინაიდან თქვენ უკეთ გესმით პრობლემა და გვსურს მეტი გავიგოთ თქვენი გამოცდილების გაცნობის გზით, რის გამოც თქვენის ნებართვით ავიღებთ ინტერვიუს.
1.ბატონო ნიკოლოზ მოგვიყევით ნიკო ლორთქიფანიძის სახლ-მუზეუმში ჩატარებულ ღონისძიებებზე და თქვენს შთაბეჭდილებებზე?
მე ვარ არამარტო მუზეუმის დირექტორი, არამედ ამავე სოფლის მკვიდრი და ჩემთვის ძალიან ძვირფასია სახლ-მუზეუმის  ყოველი ნაწილი, ვუვლი და ვუფრთხილდები  მას ისე, როგორც საკუთარ ოჯახს.
ნიკო ლორთქიფანიძის სახლ-მუზეუმს არაერთი ღონისძიებებისთვის უმასპინძლია, როგორიცაა: არტ გენის ფესტივალი, სამთავრობო შეხვედრები, კერძოდ დეპუტატობის კანდიდატის გივი ჭიჭინაძის წარდგენა, ანსამბლი ,, ნადურის’’ მიერ გამართული კონცერტები, ძალიან დასამახსოვრებელი ღონისძიება იყო ეროვნული ბანკის ასი წლის იუბილე, ნიკო ლორთიფანიძის ძმა-იასონი იყო პირველი ერვოვნული ბანკის  ხელმძღვანელი, სწორედ აქედან გაჩნდა იდეა რომ ღონისძიება ჩატარებულიყო ამ ეზოში.
2.რამდენად ხშირია ექსკურსიები სკოლებიდან და არის თუ არა დაინტერესება მოსწავლეებიდან ნიკო ლორთქიფანიძის ცხოვრებასა და შემოქმედებაზე, ნოველების თეატრალიზაციაზე?
მინდა გითხრათ, რომ ხშირია მუზეუმში  მოსწავლეების სტუმრობა, ექსკურსიები, ასევე ღია გაკვეთილები.  იდგმება სპექტაკლები.იმრთება ფოტოსესიები. 2021 წელს პანდემიის მიუხედავად ჩატარდა 40 ექსკურსია. შორი გზიდან მოსულ სტუმრებს ძალინ ხიბლავთ ჩვენი მუზეუმის  ეზო. ძირითადად  ჩვენამდე მოსული სტუმრები უკვე  ძალიან კარგად იცნობენ ნიკო ლორთქიფანიძის ბიოგრაფიას და მის შემოქმედებას, ხშირად ხდება ნოველების ტეატრალიზაცია. 
3. რა პრობლემები აქვს დღეისათვის მუზეუმს?
ეს არის ადგილი ულამაზეს მწვანე ბუნებაში, სახლ-მუზეუმის რეაბილიტაცია მოხდა 2018 წელს, თუმცა ვერ მოხერხა სველი წერტილების მოწესრიგება, შესაბამისად, პირველი და მნიშვნელოვანი პრობლემა არის სველი წერტილების მოწესრიგება, სასმელი წყლის არსებობა, რაც მუზეუმს ფაქტიურად არ აქვს.
აუცილებელია ამფითეატრის აღდგენა, სწორედ ამფითეატრია ზედგამოჭრილი სპექტაკლებისთვის და ინსცენირებისთვის.   ეზოში არის ,,ფანჩატური’’, საიდანაც იშლება ულამაზესი ხედი, დღეისათვის დანგრევის პირასაა ეს ფანჩატური და საჭიროებს განახლებას.ასევე, მნიშვნელოვანი იქნებოდა ადგილის გამოყოფა ბავშვებისათვის, სადაც შეზლებდნენ გართობას. შშმ პირებისათვის შესაბამისი ინფრასტრუქტურის არსებობა. 
დაზიანებულია და სარეაბილიტაციოა მუზეუმის ეზოს შემოსასვლელი ჭიშკარი.
[bookmark: _GoBack]არ არის სახლ-მუზეუმთან მოსასვლელი ნიშნულები, რაც გაადვილებს ტურისტების გადაადგილებას და ადვილად მისაგნები გახდება მათთვის სახლ-მუზეუმი. 
4. აქვე გკითხავთ საზოგადოებრივ ტრანსპორტზე, შეუძლია თუ არა ადამიანს თქვენამდე მოსვლა ამ ტრანსპორტით?
სოფელში არის საზოგადოებვრივი ტრანსპორტი, რომელიც უშუალოდ მუზეუმამდე არ მოდის. ფეხით დაახლოებით კილომეტრის გავლაა საჭირო. მიკროავტობუსი  ხალხის  ნაკლებობის გამო არ ასრულებს რეგულარულ და ხშირ რეისებს.
5.თქვენი აზრით ამფითიატრის რეაბულიტაციის შემთხვევაში გაიზრდება თუ არა ინტერესი აღნიშნული ლოკაცის მიმართ და იქნება თუ არა იგი უფრო მიმზიდველი?
          რასაკვირველია გაიზრდება, ინტერესი ახლაც დიდია და აღდგენისა და განახლების შემთხვევაში კიდევ უფრო გაიზრდება.  ასევე ვფიქრობ, რომ შესაძლებელია საფეხმავლო ტურის მოწყობა. ადამიანს ფეხით გავლა მოუწევს 3-4 კილომეტრი და ამ გზაზე ის ნახავს საკმაოდ კარგ ადგილებს.
          კერძოდ რა ადგილებს?
      ეს ადგილებია; წყარო ქოთორა, ქვის ბუხარი, მამათა მონასტერი და ციხის გვერდი, ნაკოშტავარი, მდინარე ყუმის სათავე ჩანჩქერი და წყლის წისქვილი.
       6. ხომ არ გსურთ კიდევ დამტებით რაიმე ამ საკითხთან დაკავშირებით?
       მივესალმები მუნიციპალიტეტის ინიციატივას სახლ-მუზეუმის ეზოში ღია სივრცის რეაბილიტაციზე, კარგი იქნება ამ პროექტით თუ შეძლებს მუნიციპალტეტი სველი წერტილების მოწესრიგებას. საბოლოო ჯამში ჩემი სურვილია, რომ მუნიციპალიტეტს ქონდეს ყველანაირად კომფორტულად მოწყობილი ღია სივრცე, შესაბამისი ინფარსტრუქტურით.
 მადლობა საინტერესეო ინტერვიუსთვის.



